Baselgia bandunada

Baselgia veglia, bandunada
Osum il crest rivaun:

La porta ei daditg serrada
La clav ei giu da maun.

Il tetg slondau va en malura
lls mirs ein sgardali,

E sin clutger ils zenns e 1'ura
Ein méts e van ca pli.

Sisum il spitg la crusch sturschida
Segeina trest el vent;

Gie gnanc in tgaper leu sefida

De star in pign mument.

Entuorn baselgia la pignola
Fa tschera de sgarschur,

E cur ch'il suffel in tec scrola
Els tremblan da svanur.

Ins auda lu in agen miedi
Sco psalms daditg cantai,
Ed ei ramura sco in priedi
Pretgaus per ils satrai.

Baselgia veglia, bandunada,
Tgi fa de tei persenn?

La glisch perpetna ei stizzada,
Il Segner ius naven.



